შპს ,,აღმოსავლეთ საქართველოს ფსიქიკური ჯანმრთელობის ცენტრი-სურამის ფსიქიატრიული კლინიკა“ გაშლილია 90 საწოლზე.  ამ ეტაპზე სტაციონარში მკურნალობას გადის 82 პაციენტი.  განყოფილებები დაყოფილია მამაკაცთა და ქალთა განყოფილებებად. მამაკაცთა განყოფილებაში მკურნალობას გადის 43 პაციენტი, მათ შორის 10 წელზე მეტი დაყოვნებით - 27 პაციენტი,  2 - მწვავე პაციენტი. ქალთა განყოფილებაში 39 პაციენტი მკურნალობს, მათ შორის 10 წელზე და მეტი დაყოვნებით 33 პაციენტი, 1- მწვავე პაციენტი.
ძირითად კორპუსში სარემონტო სამუშაოების დაწყებისათვის უნდა მოხდეს შენობის ეტაპობრივი გათავისუფლება პაციენტებისაგან. დასაწყისისთვის, უნდა გათავისუფლდეს შენობის მე-2 სართული სახურავისა და მამაკაცთა განყოფილების გასარემონტებლად. სურამის ფსიქიატრიულ კლინიკაში მოთავსებული სამივე პაციენტი, რომელსაც ამჟამად აღნიშნება მწვავე ფსიქიკური დაავადება და საჭიროებს მკურნალობისთვის განსაკუთრებულ პირობებს, გადაყვანილი იქნება ქ.თბილისში ფსიქიკური ჯანმრთელობისა დ ნარკომანიის პრევენციის ცენტრში, ხოლო 41 მამაკაცი პაციენტი, შესაძლოა მოთავსდეს კლინიკის ტერიტორიაზე არსებულ თავისუფალ ფართში.

ზემოთაღნიშული ბენეფიციარების მკურნალობის ეტაპზე, ამჟამად მიღწეულია რემისიული პერიოდი და ისინი წარმოადგენენ ქრონიკულ პაციენტებს. საჭიროებენ ხანგრძლივი მოვლის, თავშესაფრის ტიპის დაწესებულებაში მკურნალობას. მათთვის არ არის აუცილებელი ისეთ განსაკუთრებული მეთვალყურეობა, როგორსაც მოითხოვს მწვავე ფსიქიკური აშლილობის მქონე პაციენტების მკურნალობის პროცესი, ამიტომ მიზანშეწონილად მიგვაჩნია, ამ ბენეფიციარების დროებით გადაყვანა კლინიკის ტერიტორიაზე არსებულ ზემოთაღნიშნულ ფართში, რომელიც შეესაბამება საცხოვრებელ ნორმებს, შენობა უზრუნველყოფილია გათბობით, წყლით და საპირფარეშოებით (მოსაწესრიგებელია მხოლოდ იატაკი, რისთვისაც საჭიროა ლინოლიუმი, აღნიშნულის მოგვარება შესაძლებელია 5 დღის ვადაში). ასევე დაწესებულებას გააჩნია საკმარისი რაოდენობის საწოლები, ლეიბები და თეთრეული. ამ ფართში პაციენტების დროებით განთავსებით არ შეილახება მათი ღირსება და უფლებები, არ დაირღვევა მათი მკურნალობის პროცესი, უზრუნველყოფილი იქნებიან სათანადო კვებით, ჰიგიენური საშუალებებით და სამედიცინო პერსონალის მომსახურებით.

